
				এই পাতাটির মুদ্রণ সংশোধন করা প্রয়োজন। 
RR বেগম-মহল ।
নিকট আইসে নাই,- সে তাহার মনােগত ভাব বুঝিবার জন্য বিশেষ চেষ্টা পাইতেছে ;— ইহার অভিসন্ধি কি ? বাদসা ইহাকে এত স্থান থাকিতে এই ভগ্ন পরিত্যক্ত সহরে পাঠাইয়াছেন কেন ?
যুবকও বেশ বুঝিয়াছিলেন যে সলাবত খ্যার ইচ্ছা নহে যে তিনি মরিয়ম বেগমের প্রাসাদে বাসভূমি গ্ৰহণ করেন। কেন, -বৃদ্ধের ইহাতে আপত্তি কি ? মরিয়ম বিবির প্রাসাদে কি আছে যে তথায় তাহাকে পাঠাইতে এই বৃদ্ধ ওমরাও এত ইতস্ততঃ করিতেছেন!! কিছু না থাকিলে, বৃদ্ধ কখনই এরূপ করিতেন না। বাদসাহই বা কেন তঁহাকে এত স্থান থাকিতে এই গৃহে বাস করিতে হুকুম করিয়াছোন !
রাজপুত যুবক বৃদ্ধ ওমরাওর মনোভাব জানিবার জন্য বিশেষ চেষ্টা পাইলেন ;-কিন্তু বৃদ্ধের বাহিকভাবে কিছুমাত্ৰ জানিবার উপায় ছিল না। নিমিষের জন্য তঁহার ত্রুকুঞ্চিত ও মুখ বিস্ময়ভাবে বিচলিত হইয়াছিল সত্য, কিন্তু তাহা মুহুর্তের জন্য।--তাহার ভাব অচল অটল,- তঁহার মুখের একটি মাংস পেশীও বিচলিত হয় নাই ;-চক্ষের সাম্যভাব নিমিষের জন্যও দূরবীকৃত হয় নাই। যুবক বিস্মিত ও কৌতুহলাক্রান্ত হইয়াছিলেন বটে,-কিন্তু বৃদ্ধের ভাবে ও বাক্যে কিছুই অবগত হইতে *बिgवान मां ।
বৃদ্ধ নীরব রহিয়াছেন দেখিয়া তিনি বলিলেন, “আপনার কি ইহাতে কোন আপত্তি আছে ?”
সলাবত খ্যা যুবকের মুখের দিকে বিস্মিতভাবে চাহিয়া বলিলেন, *कि 6न ?”
• যুবক বলিলেন, “এই আমরা যদি মরিয়ম বিবির প্রাসাদে বাসা बछे ?”
“বিন্দুমাত্র না। -আমার ইহাতে আপত্তি হইবার কারণ কি ? আপনার কষ্ট হইবে বলিয়া বলিতেছিলাম।” :

